
Вĕрентекенĕм, тав сана!

Ялан упратăп ыр сăнна.

Тăван шкулти маттур историк

Паян тĕнче илтмелĕх лирик.

Геродотпа Гомер мăнаçĕ

Çырнисенче кĕрсе вырнаçĕ.

Шекспир юратăва мухтанă,

Джульетта ун чунне тухатнă.

Пушкинра — Татьяна халĕ

Ĕмĕрсене те-и пăлхатĕ.

Епле манар-ха Нарспие, —

Кĕçтук çырса хăварнине…

Ку — сăмах май, анчах хакли,

Тата кунтан та хăватли

Аттемĕрсен сăваплă ячĕ,

Чĕнет иккен сӳнми хăвачĕ

Çырмашкăн чаплă хайлавсем,

Илемлĕ сăвă, калавсем.

Пинер тесен — халь пурте пĕлĕр,

Ятна упратăр çĕр те пĕлĕт.

Турри те пулăштăр сире.

Паллах, тата кăштах пире

Чăваш ятне çӳле йăтмалăх,

Ыйтмастпăр нимĕнле çăтмахлăх.

Сăмах ăсти — чун сиплевçи,

Унпа ан пулăр итлевçи.

Вулатăп эпĕ Пинере, —

Куратăп пирĕн ĕмĕре.

  